
Hierdie uitgawe van Tydskrif vir Nederlands en Afrikaans word gewy aan die vierde
colloquium oor Afrikaans aan die Universiteit Gent. Tydens hierdie jaarlikse
colloquium word referate oor Afrikaanse (en Suid-Afrikaanse) letterkunde en
taalkunde gelewer — dikwels met die fokus op komparatiewe studie tussen die
Afrikaanse en Nederlandstalige taalgebiede. Van die bydraes wat in hierdie uitgawe
gebundel is, 1s een taalkundig van aard, terwyl vier fokus op die letterkunde.

Die cerste bydrae is Hein Willemse se intreerede as eerste bekleér van die
Universiteit van Gent se leerstoel Zuid-Afrika: talen, literaturen, cultuur en
maatschappij. In hierdie bydrae verken hy die inklusiewe tradisie van Afrikaans.

Michele E. van der Merwe en Elsabé M. van der Merwe se artikel handel oor
'n gebruikersgerigte samestelling van ’n veeltalige selfoonvakwoordeboek vir
Taalopvoeding, terwyl Laura Engels in die enigste Nederlandstalige bydrae in
hierdie uitgawe, Afrofuturisme in die Suid-Afrikaanse skrywer Lauren Beukes
se roman Moxyland ondersock. In hierdie artikel kom ’n futuristiese Kaapstad
aan bod.

Margriet van der Waal skryf oor merkers van sosiale identiteit in die stedelike
konteks, met die fokus op Kaapstad in Deon Meyer se misdaadroman 13 Uur.
Ronel Foster se bydrac handel ook oor Kaapstad, maar in hierdie geval die
uitbeelding van die Kaap in geselekteerde gedigte.

As redakteur bedank ek graag namens die Suider-Afrikaanse Vereniging vir
Neerlandistiek die organiserende komitee van die Universiteit Gent wat TN&EA
die geleentheid gegee het om hier bydraes te bundel. Die goeie werk wat hulle
doen met betrekking tot die organisering van hierdie jaarlikse colloquium oor
Afrikaans bevorder nie net die posisie van Afrikaans in die buiteland nie, maar
bevestig en bou ook die bande tussen Afrikaans en Nederlands met betrekking
tot akademiese navorsing en die uitruil van wetenskaplike kennis.

